
Ղեկավարվելով «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածի 1-ին մասով՝ Հայաստանի Հանրապետության կառավարությունը որոշում է .

1. Հայաստանի Հանրապետության ֆինանսների նախարարության աշխատակազմի Աշոցքի տեղական գանձապետարանի բաժնի՝ Հայաստանի Հանրապետության Շիրակի մարզի Աշոցք գյուղում գտնվող շենքի օգտագործման և սպասարկման ընդհանուր հողամասից 315քմ մակերեսով բակային ձախ թևի հողամասը և այդ հողամասի վրա գտնվող ավտոտնակը 46.70 քմ մակերեսով, 924989.41 դրամ սկզբնական արժեքով ու 259578.26 դրամ մնացորդային արժեքով, 15.5 քմ մակերեսով պարիսպը, 307009.33 դրամ սկզբնական արժեքով ու 86155.53 դրամ մնացորդային արժեքով (այսուհետ՝ գույք), հետ վերցնել և ամրացնել Հայաստանի Հանրապետության կառավարությանն առընթեր ազգային անվտանգության ծառայության աշխատակազմ պետական կառավարչական հիմնարկի տնօրինությանը:

2. Հայաստանի Հանրապետության ֆինանսների նախարարին և Հայաստանի Հանրապետության կառավարությանն առընթեր ազգային անվտանգության ծառայության տնօրենին՝ սույն որոշումն ուժի մեջ մտնելուց հետո մեկամսյա ժամկետում ապահովել սույն որոշման 1-ին կետում նշված գույքի հանձնման-ընդունման աշխատանքների իրականացումը:

